
ТОГУЗБАЕВА Роза Аужановна, 
№71 "Қ.Қазиев" атындағы бөбекжай-бақшасының
Тәрбиешісі.
Шымкент қаласы 

БАЛАНЫҢ ЖАН-ЖАҚТЫ ДАМУЫНА БАЛАБАҚШАДА  ЗАТТЫҚ-ДАМЫТУШЫ ОРТАНЫ ҰЙЫМДАСТЫРУДЫҢ МАҢЫЗЫ

«Балалар сұлулық əлемінде, яғни ойын, ертегі, 
əн, сурет, қиял жəне шығармашылық əлемінде, 
өмір сүруі керек. Бұл əлем баланы қоршап алуы қажет...»           В.Сухомлинский 
Мектеп жасына дейінгі балалардың дамуындағы маңызды факторлардың бірі – олардың қабілеттерін қалыптастыруға қолайлы жағдайлар жасау болып табылады.  Баланы  жан-жақты дамытудың тиімді жолдарының бірі, бала қабілетін арттыратын қолайлы заттық кеңістік дамытушы ортасын ұйымдастыру, құру болып табылады.
Мектеп жасына дейінгі балаға заттық-дамытушы орта не үшін қажет? 
Баланың жеке дамуындағы кезеңдердегі қажеттіліктерін қамтамасыз ету үшін қажет. Жинақталған орта жағдайындағы іс-әрекет бала белсенділігін, қоршаған ортаны тануға деген қызығушылығын, танымын шығармашылық бейнелеуге ынтасын қалыптастырады.
Осы тұста заттық-кеңістік дамытушы орта дегеніміз не, оны қалай құрамыз? деген сұрақтар туындайды.
-Дамытушы орта - баланы жан-жақты дамыту үшін психикалық әл-ауқатының қауіпсіздігіне пайдалануға ыңғайлы жабдықтар мен құралдар жинақталған орын.
-Дамытушы орта педагогикалық үрдісті жүзеге асыруға қажетті уақыт пен кеңістік жағынан жүйелі ұйымдастырылған, қажетті заттармен, ойын құралдарымен жабдықталған эстетикалық, психологиялық-педагогикалық шарттардың жиынтығы. 
-Дамытушы ортада бала белсенді танымдық, шығармашылық іс-әрекетке қосылады, қызығушылығы дами түседі, қиялы, ақыл-ой және бейнелік қабілеттері, қарым-қатынас жасау дағдысы дамиды, ең үйлесімді тұлға дамуы жүзеге асады.
-Дамытушы орта баланың өзіне деген сенімділігін арттыруға, оны бойына сіңіруіне септігін тигізеді, мектеп жасына дейінгі балаға өз қабілеттерін сезіну және қолдануға мүмкіндік береді, өз қабілетін, шығармашылық шешімдер қабылдай алу дағдыларын дамытады.
Заттық дамытушы ортаны ұйымдастыруда қойылатын талаптар:
- қауіпсіз (заттардың қауіпсіздігі мен жиһаздардың орнықты орналасуы);
- мазмұнды (заттар мен ойыншықтар, кітаптар, материалдар, құралдардың балалардың жасына және Үлгілік бағдарлама мазмұнына сәйкес болуы);
- бай болуы (барлық тәрбиеленушілердің ойын, шығармашылық, зерттеу, танымдық әрекеттері мен қимыл белсенділігін соның ішінде ірі және ұсақ моториканы дамытуға, қимылды ойындар мен жарыстарды ұйымдастыруға, балаларға қолжетімді материалдармен соның ішінде құммен, сумен  эксперимент жасауға жабдықтардың (топта, дәлізде, ойын алаңында да) болуы); 
- қолжетімді (барлық балалар соның ішінде ерекше білімді қажет ететін балалар үшін білім беру әрекеті жүзеге асырылатын барлық топ бөлмесі, кабинеттер, дәліздердегі  ойындар, ойыншықтар, материалдар, құралдардың қол жетімділігі).;
- вариативті (ойын әрекеті, шығармашылық әрекетке, оңаша болуға және басқаларға аймақтардың болуы, сондай-ақ  түрлі материалдардың, ойындар,  ойыншықтардың және жабдықтардың болуы);
- көп атқарымды (балалар жиһаздарын, жұмсақ модулдерді, театрландырылған қойылымдарға арналған шымылдық және басқаларды түрліше қолдану мүмкіндігі, топта балалардың түрлі әркеттерінде қолдануға болатын табиғи материалдардың, ойындарда қолданатын алмастырушы заттардың болуы);
- өзгермелі (балалардың қызығушылықтары мен мүмкіндіктеріне және тәрбиелеу-білім беру процесінің мазмұнына сәйкес ортаны өзгерту мүмкіндігі).
Жас топтары бойынша заттық-кеңістіктік дамытушы ортаға  ойылатын талаптар 
-ерте жас және кіші топта:
танымдық ойыншықтар, қарапайым пазлдар, зерттеушілік қызығушылығын белсендіретін қозғалмалы ойыншықтар, қимылды ойындарға қажетті құралдар, оның ішінде ірі және ұсақ моториканы дамытатын ойын құралдары, жұмсақ модульдер, қауіпсіз табиғи материалдардан жасалған ойыншықтар.
-ортаңғы топта:
дамытушы ойыншықтар, құрастыруға арналған жинақтар, сурет салуға арналған құралдармен және соған лайық жайлы орындармен толықтыру, қол еңбегіне арналған құралдар мен ойыншықтар, театрландырылған ойынға арналған жинақтар, қуыршақтар, түрлі машиналар, танымдық қызығушылығын жетілдіруге арналған табиғи материалдар, шағын модельдер.
-ересек және мектепалды топтарында:
дамытушы модульдер, күрделі пазлдар, құрастырылатын ойыншықтар, сауат ашу, алғашқы математикалық ұғымдарды игеруге ықпал ететін әртүрлі материалдар, баспа әріптері, сөздер, кестелер, үлкен шрифті бар кітаптар, боямақтар, сандары бар оқулықтар, сандары мен әріптері бар үстел үсті ойындары, ребустар, оқу құралдары, балалар энциклопедиялары, ғаламшардың жануарлары мен өсімдіктер әлемі, әртүрлі елдердің адамдарының өмірі туралы иллюстрацияланған басылымдар, балалар журналдары, альбомдар, суреттер мен карточкалар.
Заттық-дамытушы орта баланың түрлі əрекеттерін қамтамасыз етеді, жеке белсенді əрекетінің негізін қалайды. Дегенмен де, мектеп жасына дейінгі баланың негізгі əрекеті ретінде ойын жетекші рөл атқарады. Ойын əрекетін ұйымдастыруда, қарым- қатынас мəдениетін жүйелеуге қажетті баланың шығармашылық қиялын қалыптастыруда заттық- дамытушы орта ерекше орын алады. Оның мазмұны ойынның сипатына, таңдалуына жəне рөлдердің бөлінуіне ықпал етеді
БАЛА – оқуға белсенді қатысушы болғанда →ОЙЫН – жетекші әрекет
Баланың жан-жақты, толыққанды дамыту үшін→ дағдылардың дамуы көзделеді:
▲физикалық ▲коммуникативтік ▲танымдық ▲шығармашылық ▲әлеуметтік-эмоционалды
Заттық-кеңістік дамытушы ортаны құруда  міндетті түрде әр жастағы балалардың жеке ерекшеліктері мен қабілеттерін ,қызығушылығын ескеруіміз қажет, Сонымен бірге → төмендегі ІС-ӘРЕКЕТТЕР іске асырылады:
▲математикалық  ▲сөйлеуді дамыту және кітапқа қызығушылығын ояту
▲әлемді тану мен зерттеу әрекеті  ▲физикалық белсенділік  ▲құрастыру
▲музыка  ▲шығармашылық  ▲ойын
Тəрбиешінің міндеттері:
-  арнайы құрастырылған заттық-дамытушы ортада тəрбиелеу жəне білім беру үдерісін ұйымдастырудың түрлі əдіс-тəсілдерді, формаларын пайдалануы қажет
- топтағы тəрбиеленушілердің дамуының əрбір кезеңінде жеке шығармашылығын қалыптастыруды жүзеге асыру үшін заттық-дамытушы ортаны көп кезеңді, көп қызметті етіп құрастыру
-  заттық-дамытушы ортаны қажетті құраммен толтыру жəне құрастыру;
- баланың жекелік қасиеттерін, қабілеттерін, өз бетінділігін жəне шығармашылығын қалыптастыруда заттық-дамытушы ортаны ұтымды пайдалануға жағдай жасау.
Мақсатты ұйымдастырылған заттық-дамытушы орта баланың ұйлесімді дамуы мен тәрбиеленуінде маңызда рөл атқарады. Дұрыс ұйымдастырылған затты-дамытушы орта балаларда қуаныш сезімін сыйлап, балабақшаға деген жағымды эмоциялық қарым-қатынасты, оған келуге деген ынтасын қалыптастырады, жаңа әсерлер мен білімдермен байытады, шығармашылыққа деген белсенділігін арттырады, мектепке дейінгі балалардың зияткерлік және әлеуметтік дамыуына мүмкіндік береді.
 

